
QORTI CIVILI PRIM’AWLA

ONOR. IMHALLEF TONI ABELA LL.D.

Seduta ta’ nhar |-Erbgha, 22 ta’ Marzu, 2023
Numru

Rikors Numru: 312/2019TA

Dorotea Rizzo (K.1.1024848M)
Vs

Dr. Joseph Pace, Christian Pace, Mary Anne Pace u Waltzing Andrea
Mary k/a Andrea

[I-Qorti:

Rat ir-rikors ta’ Dorotea Rizzo (l-Attrici) li sar ai termini tal-artikolu 235 tal-Kap
12 tal-ligijiet ta’ Malta tat-23 ta’ Novembru 2022 |i permezz tieghu ppremettiet u

talbet is-segwenti:

1. “Tiddeciedi li x-xogholijiet premessi f'dan ir-rikors konsistenti fil-ftuh ta' twieqi u
I-bini ta' spordenzi lliedu d-drittijiet tal-attri¢i u/jew jaggravaw il-proprjeta taghha
deskritt b'servitujiet favur il-proprjeta tal-konvenuti.

2. Tikkundanna lill-konvenuti sabiex entro t-terminu li din |-Onorabbli Qorti
joghgobha tiffissa jaghmlu dawk ix-xogholijiet rimedjali kollha intizi biex jehilsu
il-proprjeta tal-attrici minn kull piz u servitu favur il-konvenuti u fin-nuqqas
tawtorizza lill-attri¢i twettaq hi I-istess x-xogholijiet rimedjali rikjesti okkorrendo
tant is-supervizjoni ta' perit arkitett mahtur ghal dan Il-iskop.

llli permezz tas-sentenza moghtija nhar |-10 ta’ Novembru 2022 dina |- Onorabbli Qorti
ddecidiet is-segwenti:

“Ghaldagstant u ghar-ragunijiet fuq imsemmija, il-Qorti gieghda taqta' u tiddeciedi din
il-kawza billi;

Tichad l-e¢¢ezzjonijiet tal-Konvenuti. Tilga I-ewwel talba Attri¢i u tiddikjara li I-aperturi
indikati bin-numru 3, 4 u 5 fir-ritratt esebit a' fol 223 ma Jikkostitwux favur il-Konvenuti
servitu mnissla b'konvenzjoni, bil-preskrizzjoni jew bid-destinazzjoni tal-missier tal-
familja a tenur tal-Artikolu 457 tal-Kodici Civili.

Tilga t-tieni talba u tikkundanna lill-Konvenuti sabiex entro tlett xhur mid-data ta' din is-
sentenza jaghmlu dawk ix-xogholijiet rimedjali biex jghalqu l-aperturi indikati bin-
numru 3, 4 u 5 fir-ritratt esebit a' fol 223 u fin-nuggas tawtorizza lill-Attri¢i twettaq hi
stess ix-xogholijiet rimedjali rikjesti taht is-supervizjoni tal-Perit Mario Axisa li I-Qorti
ged tanhtar ghal dan I-iskop a' spejjez tal-konvenuti.

L-Ispejjez ta' din il-kawza jithallsu kollha mill-Konvenuti”.

3. llli minn gari tas-sentenza jirrizulta illi I-Qorti bi zvista filwaqt li esprimiet ruhha
u tghat decizjoni fir-rigward tal-ftuh ta' twieqi da parti tal-intimati jew min
minnhom nagset milli tirrelata u tiehu kont tal-bini ta' sporgenzi fil-
kunsiderazzjonijiet taghha u ghalhekk nagset milli taghti wkoll decizjoni fir-
rigward tal-bini ta' sporgenzi fuq il-propjeta tar-rikorrenti u c¢ioe t-terrazzini kif
ukoll il-hajt mibni fil-genb kif indikat fin-nota ta sottomissjonijiet.

Ghaldagstant u in vista tas-suespost ir-rikorrenti titlob bir-rispett lil dina I-Onorabbli
Qorti joghgobha, salv kwalunkwe provvediment li jidhrilha xierga u opportuni
joghgobha tiddeciedi r-rimanenti parti tal-ewwel u t-tieni talba kif premessa fir-rikors
promotur u cioe tiddeciedi jekk I-bini ta spordenzi fuq il-propjeta tal-attrici humiex ged
jilledu d-drittijiet tal-attri¢i u/jew jaggravaw il-propjeta taghha deskritt b'servitu favur il-
propjeta tal-konvenuti”.

Rat ir-risposta ta’ Dr. Joseph Pace u ohrajn (il-konvenuti) tas-16 ta’ Jannar 2023

fejn ippremettew u wiegbu is-segwenti:

1. “llli gabel mal-esponenti gew notifikati b'dan ir-rikors, huma wtilizzaw id-dritt
taghhom illi jintavolaw appell quddiem il-Qorti tal-Appell Superjuri mis-
sentenza tal-ghaxra (10) ta' Novembru tas-sena elfejn u tnejn u ghoxrin (2022)
b'dan illi di fatti, nhar il-hamsa (5) ta' Dicembru tas-sena elfejn u tnejn u ghoxrin
(2022) l-esponenti ntavolaw appell f'dan is-sens. Inolte tajjeb li jinghad illi I-
esponenti diga' gew notifikati bl-avviz ghall-hlas tal-kawtela ta' dan l-istess
appell, llli dan gieghed jinghad ghaliex pro¢eduralment, mill-mument tal-
intavolar ta' dan l-appell quddiem il-Gurisdizzjoni in mertu tghaddi ghand |-
Onorabbli Qorti tal-Appell Superjuri u ghalhekk, u dejjem a bazi tal-pro¢edura
¢ivili, din I-Onorabbli Qorti fis-sedja tal-Prim’Awla tisfa prekluza milli tezercita'
s-setgha taghha oltre mid-decide hekk kif moghtija, U dan senza dire niente illi
jekk din I-Onorabbli Qorti taghzel illi b'xi mod jew iehor illi tiddec¢iedi ghal dak li
gieghda titlob ir-rikorrenti, din ser tkun gieghda tippregudika l-appell in toto tal-
esponenti - kemm minn aspett pro¢edurali kif ukoll mill-mertu.

2. llli oltre minn dan, jekk b'xi mod jew iehor din I-Onorabbli Qorti, tasal tikkunsidra
xi affermazzjoni ghal dak li gieghda titlob ir-rikorrenti, dan ikun ifisser plain and
straight illi d-deliberazzjoni u I-kunsiderazzjonijiet legali kollha li wasslu lil din |-

Onorabbli Qorti ghad-decide jinhtiegu ri-apprezzament fl-intjier assolut. Dan
gieghed jinghad bi¢-¢ar ghaliex, jekk ghall-grazzja tal-argument, din I-Onorabbili
Qorti tasal tiddeciedi illi ma ppronunzjatx ruhha dwar l-isporgenzi, mela allura
jkun ifisser illi din I-Onorabbli Qorti tkun trid tmur back to the drawing board,
ghaliex ikun ifisser illi din ma tkunx ikkunisdrat xi provi portati tul il- kawza. Dan
izjed u izjed meta I-kuncett tal-isporgenzi, ossia |-ezaminar tal-footprint tal-
blokka fejn geghdin il-proprjetajiet tal-esponenti, kien il-punto di partenza ghall-
mertu tal-kawza odjerna.

llli ghalhekk fil-mument illi din I-Onorabbli Qorti tasal tikkunsidra t-talba tar-rikorrenti,
tkun gieghda tafferma illi s-sentenza fit-totalita' taghha hija monka minhabba nuqqgas
ta' apprezzament totali tal-provi portati. U huwa ghalhekk illi I-esponenti geghdin
umilment jiddibattu illi se mai, dan m'huwiex kaz fejn din il-Qorti sempli¢iment zzid jew
tbiddel xi sentenza jew tnejn fid-decide taghha - izjed minn hekk, jekk taghmel dan,
din [-Onorabbli Qorti tkun gieghda taghmel appell mis-sentenza taghha stess!

3. |llli fil-mertu, dak li r-rikorrenti geghdin jinterpretawh bhala 'nuggas’, m‘huwa
nuggas xejn. Anzi, il-fatt illi din I-Onorabbli Qorti ma sabet jew ddikjarat mkien
illi m'hemmx sporgenzi huwa prova c¢ara ta' kemm din il-Qorti rrikonoxxiet illi
m'hemmx 'sporgenzi' - tant illi fl-interpretazzjoni taghha, din il-Qorti rreferiet ghal
tali aperturi bhala twieqi, confermando ghalhekk illi sporgenzi ma jezistux.

llli ghalhekk, u ghar-ragunijiet suesposti, hija I-umli fehma tal-esponenti illi t-talba tar-
rikorrenti ghandha tigi respinta fl-intjier assoluta”.

Rat I-atti kollha ta’ dawn il-proc¢eduri u partikolarment it-talbiet Attrici u s-

Sentenza taghha tal-10 ta’ Novembru 2022.

Semghet lill-abbli difensuri tal-partijiet jittrattaw ir-rikors.

Rat li dawn il-proceduri thallew ghas-Sentenza ghal-lum.

Konsiderazzjonijiet

Dan ir-rikors huwa bazat fuq artikolu 235 tal-Kap 12 tal-ligijiet ta’ Malta, fil-kaz li
I-Qorti fis-Sentenza taghha ma tkunx iddecidiet xi parti mit-talbiet Attrici. ll-Qorti
tibda biex tiehu konjizzjoni tal-fatt, li fil-mori tar-rikors odjern, il-konvenuti
intavolaw appell mis-Sentenza ta’ din il-Qorti tal-10 ta’ Novembru 2022. Ir-rikors
odjern gie ntavolat fit-23 ta’ Novembru 2022 mentri I-Appell gie presentat fil-5
ta’ Dicembru 2022. Igifieri ben gimghatejn wara il-presentata tal-pro¢eduri

odjerni.

Bejn il-presentata ta’ dan ir-rikors u I-Appell, sar tentattiv ta’ notifika ta’ Dorotea
Rizzo bil-pro¢eduri odjerni, izda kienet fin-negattiv. Minkejja li I-atti ma kienux
ghadhom notifikati formalment lill-intimat, fis-seduta tal-14 ta’ Dicembru 2022
tat ruhha notifikata seduta stante, indikazzjoni, li b’xi mod kienet taf bil-pro¢eduri
odjerni. Li ma tistax tghid din il-Qorti hu, jekk kienitx taf bihom fil-mument tal-

appell li ntavolat.

Artikolu 235 tal-kap 12 tal-ligijiet ta’ Malta jiddisponi hekk;

“‘Meta I-qorti tal-ewwel grad thalli barra fid-decizjoni wahda mit-talbiet proposti,

ma jinghatax appell ab omissa decisione:

Il-partijiet jistghu jitolbu |1-ewwel qorti /i tagta’ t-talba mhux maqtugha b’rikors fi

Zmien hmistax il-jum, I1zda, kull wahda mill-partijiet tista’, fiz-zmien ta’ hmistax-il
jum minn dak in-nhar tas-sentenza, bil-mezz ta’ rikors, li taqta’ dik it-talba, u fuq
dan ir-rikors, wara li I-partijiet jigu mharrkin mill-gdid, il-qorti tiddeciedi fuq dik it-
talba, f'dan il-kaz, iz-zmien ghall-appell mis-sentenza kollha, jew minn kull parti
minnha, jibda jghodd minn dak in-nhar tal-ahhar decizjoni: jew b’rikors
guramentat fkull zmien li jkun. Izda, ukoll, kull wahda mill-partijiet tista’, fkull

Zmien i jkun, titlob quddiem il-qorti tal-ewwel grad, bil-mezz ta’ rikors

guramentat, id-decizjoni tat-talba li ma gietx deciza”. (emfazi tal-Qorti).

Minn dan I-artikolu jirrisulta b’mod mill-aktar ¢ar, li talba bhal dik odjerna tista’

issir biss lill-Qorti _tal-ewwel grad. Kieku il-ledislatur ried li jahseb ghac-

c¢irkostanza ta’ meta jilhaq isir appell, zgur li kienu jghidu. Jigi nnotat, li t-terminu

sabiex issir talba bhal din, huwa igsar minn dak tal-appell. Kieku din il-Qorti

kellha tagbel mar-rikorrenti, aktar u aktar meta t-terminu tal-appell ricentement
twal ghal tletin gurnata minn ghoxrin, kieku tkun ged tohloq sitwazzjoni, fejn it-
terminu ghal talba b’rikors fi zmien himistax il jum jilhaq jiskadi, ghalkemm veru
ukoll, li I-persuna xorta ser ikollha d-dritt li titlob |-istess permezz ta’ Kawza ad

hoc.

Imma indipendentement mill-fatt li lahaq sar I-appell, kull ma trid tara I-Qorti fil-

kaz tat-talba odjerna hu, li din issir fit-terminu li titlob il-ligi u guddiem Qorti tal-

ewwel grad. Dawn iz-zewg elementi gew sodisfatti. Fil-waqt li din il-Qorti tifhem,
li tista’ tinholoq anomalija pro¢edurali, xorta ma tista’ taghmel xejn, ghaliex hija
marbuta bit-test ¢ar tal-ligi. L-anomalija mhux minn din il-Qorti trid tigi kjarifikata,

izda mill-legislatur b’intervent legislattiv, jekk huwa I-kaz, biex tkun epurata.
Ghalhekk il-Qorti ser tghaddi biex tikkonsidra |I-mertu tat-talbiet.

L-ewwel ma jrid ikun rilevat hu, li |-parti li thalliet barra mis-Sentenza (ab
ommissa decisione) tassew tkun tifforma parti mill-mertu li kellu deciz, fatt li
jiddependi fuq kif ikunu konfezzjonati t-talbiet Attrici. Dan sabiex jigi evitat, i I-
Qorti taghti xi Sentenza li tkun aktar minn dak li gie mitlub (ultra petita) jew li ma

jkunx mitlub (extra petita).

[I-ligi taghti dan ir-rimedju proc¢edurali biss fil-kaz li ma tkunx inghatat Sentenza
fuq xi wahda mit-talbiet tal-parti Attrici u ghalhekk m’huwiex moghti fejn Qorti
tongos li tipprovdi dwar xi ec¢ezzjoni. 1zda ghall-finijiet ta’ dan ir-rimedju, nuggas
ta’ provvediment dwar xi talba rikonvenzjonali jitgies ukoll bhal li kieku |-kontro-

talba kienet Azzjoni attrici. Minbarra hekk, dan ir-rimedju huwa moghti biss minn



Rik. Nru: 312/2019 TA

Sentenzi tal-Qorti tal-ewwel grad u jghodd ghal nuqqas fil-parti dispozittiva ta’

Sentenza u mhux ghal xi nuqqas ta’ konsiderazzjoni fil-parti deliberativa taghha.

Minhabba li huwa rimedju specifiku, jehtieg li jintwera li tassew li kienet inghatat
sentenza li tkun halliet barra xi wahda jew aktar mit-talbiet, ghaliex fejn ma jkunx
hemm fil-fatt decizjoni nieqsa ma jistax jintuza dan ir-rimedju biex iservi ta’
skuza ghal estensjoni ta’ terminu ta’ appell li jkun ga ghalaq. Fuq kollox, ir-
rimedju tal-artikolu 235 irid jintfittex quddiem dik Il-istess qorti li tkun halliet barra
xi wahda mit-talbiet fis-sentenza taghha, ghaliex kieku kellu jsir mod iehor,
jintilef I-ghan ahhari tal-ligi Ii hu li I-ewwel Sentenza u dik li tinghata wara dwar
il-parti li kienet thalliet barra f'ta’ gabilha, jitgiesu bhala haga wahda (Ara Appell
Inferjuri tas-7 ta’ Lulju 2003 fl-ismijiet Pace -vs- Theuma u kif ukoll Appell
tad-29 ta’ Ottubru tal-1954 fl-ismijiet Mercieca et -vs- Barbara [Kollez. Vol:

XXXVII1.i.213]).

[I-Qorti tibda biex tirrileva li fis-Sentenza u cioe’ fil-parti risponsiva taghha lagat
l-ewwel talba mhux verbatim kif miktuba fit-talba Attrici, izda limitata ghall-
aperturi. Kif jinghad fit-taghlim gurisprudenzjali fug imsemmi, ma jistax ikun
argumentat, li allura implicitament din il-Qorti ¢ahdet il-bgija tat-talbiet, ghaliex

il-ligi timponi fuqg din il-Qorti li tiddeciedi t-talbiet kollha.

Pero’ din il-Qorti trid tosserva li huwa odjuz I-uzu ta’ termini generi¢i bhal ma hi
il-kelma “sporgenzi” fl-ewwel talba Attrici minghajr ma fil-bidu nett tal-iskrittura li
tintroduci l-azzjoni, ma jkunx hemm specifikat bi precizjoni dawn ix-xorta ta’
sporgenzi fhiex jikkonsistu u jkun biss fil-kors tal-kawza li jibda johrog xi trid

tghid bihom I-Attrici.

ll-kawzi ma humiex vejikoli ta’ skoperta jew ta’ sajd bit-tkaxkir. ll-precisazzjoni
tal-azzjoni Attrici sa mill-bidu tat-twelid taghha hija necessarja anke biex
tgieghed lill-konvenut fposizzjoni li jkun jaf x'qgieghed jiddefendi apparti li anke
I-Qorti trid tifhem x’qieghed jintalab. B’dana kollu, biex din il-Qorti ma tkunx ged
tabdika mill-obbligi taghha, xorta ser tgies li tassew kien hemm ab ommissa
decisione fuq il-punti li r-rikorrenti tghid li ma gewx decizi minn din il-Qorti. Dan

iI-fatt pero’ ser ikun rifless fl-ispejjes ta’ din il-pro¢edura.

[I-Hajt Divizorju

Fir-rikors odjern taghha, ir-rikorrenti tiimenta li din il-Qorti fid-decizjoni taghha
ma ddecedietx dwar “sporgenzi fuq il-propjeta’ tar-rikorrenti u cioe’ t-terrazini kif
ukoll mil-hajt mibni fil-gemb kif indikat fin-nota’ ta’ osservazzjonijiet.” Fin-nota ta’

osservazzjonijiet taghha r-rikorrenti tirrileva ukoll li “Apparti minn hekk il-hitan

divizorji li gabel kienu jwasslu sas-sular propjeta’ tar-rikorrenti gew imghollija sa

fuq nett u maghhom mhux biss tgabbdu pajpijiet u godda.” (a’ fol 264).

F’dan ir-rigward r-rikorrenti ghandha ragun meta tghid li din il-Qorti ma ddeciditx
dwar “l-isporgenzi” ghalhekk sa hawn kellha ragun tippresenta r-rikors odjern.
Pero’ hija haga ghal kollox differenti I-akkoljiment tat-talba ghall-konsiderazzjoni
ab ommissa decisione mill-mertu ta’ dawn I-isporgenzi. Mentri fil-waqt tal-ewwel
hija kwistjoni ta’ pro¢edura tat-tieni hija wahda ta’ sustanza. Huwa dan |-ahhar

aspett li issa ser ikun konsidrat.

Mill-passagg c¢itat aktar fuq, jirrizultaw zewg punti importanti: li I-kwistjoni (1) i

I-hajt mertu tal-Kawza tela’ fuq dak esistenti (2) u dak li ghalhekk dan gie

kostruwit fugq dak diga’ esistenti. Dan ifisser, li d-dritt ta’ inalzament fuq il-hajt

inkwistjoni kien diga’ gie ezercitat qabel, minghajr qatt ma kien kontestat, bil-
konsegwenzi kollha, li dan il-fatt holoq posittivament favur il-konvenuti, bil-fatt i

bl-ewwel inalzament il-hajt gie ukoll rez komuni.

ll-kwistjoni ta’ inalzament ta’ hajt divizorju, skont it-taghlim ta’ dawn il-Qrati

jinghad hekk:

“Infatti [-artikolu 414 tal-kap. 16 jaghti d-dritt lil kull komproprjetarju li jgholli I-hajt

komuni. Ma hija mehtiega ebda raguni jew qustifikazzjoni da parti ta' min ikun

irid jaghmel hekk . L-unici kundizzjonijiet jirrigwardaw Il-ispejjez ghat-titliegh tal-

hajt u s-solidita’ tieghu. Ghalhekk il-komproprjetarju |-iehor ma jistax validament
Jjopponi ghal dan id-dritt ghall-ebda raguni.” (Ara Sentenza tal-Qorti tal-
Magistrati (Ghawdex) Gurisdizzjoni Superjuri tat-12 ta' Ottubru, 2007 fl-
iIsmijiet Carolyn King). Dan il-princCipju gie ribadit u ennunc¢jat b’aktar sahha
f’'Sentenza ohra per Imhallef Maurice Caruana Curran tal-25 ta’ Mejju 1965
fl-ismijiet Terrence Edward Grey -vs- Mario Blackman tal-Prim’Awla. F’din
l-ahhar Sentenza |-Qorti qalet ¢ar u tond li “id-dritt ta’ inalzament tal-hajt

divisorju ma jiddependix mill-kunsens tal-vicin Il-iehor”.

Konkordi ma’ dan, fwahda mis-Sentenzi tal-Qorti ta’ Cassazione Taljana ntgal
li “La Norma riconosce ad ogni compropietario la facolta’ di alzare il-muro
commune, e una lex legis speciale che introduce una deroga sia al normale
regime della communione sia al normale rapporte del accessione. L-esercizio
dell’anzi detta facolta da luogo infatti alla formazione della propieta separata

ede esclussiva della sopraelevazione, che appartiene al compropietario che ha

inalzato il muro commune, senza che esso sia subordinato al consenso del

vicino, compropietario del muro come se si trattasse di una modifica della cosa
commune, e, tantomeno alla possibilita’ concreta da parte di quest’ ultimo di
renedere commune la parte sopra elevate” (Emfazi tal-Qorti Cass.,24 ta’

Awwissu 1966,n.2271 Gius,Civ., Mass 1966, 1308).

Ghalhekk fid-dawl ta’ dan it-taghlim, it-talba sa fejn tirrigwarda I-hajt divizorju

ser tkun mi¢huda.

ll-pajpijiet godda

Fir-rigward ta’ din il-lanjanza, il-Qorti taghmel referenza ghall-ac¢ess li kienet
ghamlet il-Qorti fil-25 ta’ Ottubru 2021 fejn fost ohrajn giet registrata hekk: “Mal-
hajt tal-appogg fejn mhux mibni hemm katusa li I-Qorti ged tigi infurmata li ma
hiex utilizzata”. Din hija |-katusa bajda li tidher fir-ritratt JP1 (@’ fol 223). Parti
minn din il-katusa tidher ukoll fir-ritratt JP7. F'dan ir-ritratt jidher ukoll pipe b’xi
elbows (a’ fol 229). Din il-katusa u |-elbows u pajp jidhru ukoll fir-ritratt ACC 7
(a’ fol 241). Parti mill-pajp imgabbad ma dawn I-elbows huwa mizbugh bl-istess
kulur isfar tal-hitan tal-bitha tal-Attrici, ghalhekk tifthem, li dan ma hux mertu ta’
dawn il-pro¢eduri izda I-katusa hi. Dan anke jirrisulta mir-ritratt fin-nota ta’
osservazzjonijiet tal-Attrici (a’ fol 265). F’dan ir-ritratt, I-Attri¢i bil-kelma pajpijiet
ged tifhem li hija din il-katusa bajda (a’ fol 265).

Ghalhekk sa fejn jirrigwarda I-katusa, gatt ma nghata spjegazzjoni x’kien I-iskop

taghha. Li huwa zgur li ma hiex uzata. Ghalhekk ma ghandux ikun il-kaz li din

tibga’ hemm. Dan ifisser li I-Qorti ser tkun ged tordna r-rimozzjoni taghha.

Decide

Ghaldagstant, ghar-ragunijiet fuq imsemmija, b’zieda u konferma tad-decizjoni
taghha tal-10 ta’ Novembru 2022, din il-Qorti ged ti¢had dik il-parti tal-ewwel
talba attri¢i, inkwantu bi sporgenzi |-Attri¢i kienet qed tirreferi ghal hajt divizorju

fug imsemmi u tilgaghha limitatament ghall-katusa bajda fug imsemmija.

Tordna ghalhekk, bl-istess mod kif ghamlet fl-ewwel Sentenza, li din il-katusa
bajda titnehha fi zmien tlett xhur mid-data ta’ din is-Sentenza u fin-nuqqgas
tawtorizza lill-Attrici taghmel dawk ix-xogholijiet neCessarji a’ spejjes tal-
konvenuti. 1-Qorti gieghda wkoll, tikkonferma l|-inkarigu moghti lil Perit Mario

Axisa ai fini ta’ din ir-rimozzjoni.

Ghar-radgunijiet fug imsemmija l-ispejjes ta’ dan |-episodju ghandhom ikunu

kollha sopportati mill-Attri¢i Dorotea Rizzo.

Imhallef Toni Abela

Deputat Registratur

